
15 ноябри соли 2017 дар 
кумитаи иттифоќи касабаи 
кормандони маориф ва илми 
вилояти Хатлон бо иштиро-
ки фаъолони иттифоќи каса-
баи соња, олимону устодони 
муассисањои тањсилоти олии 
касбї, раисони ташкило-
тњои иттифоќи касаба ва до-
нишљўён- гирандагони сти-
пендияи номии Иттифоќи 
касабаи кормандони маориф 
ва илми Љумњурии Тољикис-
тон  бахшида ба 25- солагии 
баргузории Иљлосияи таъри-
хии XVI-уми  Шўрои Олии 
Љумњурии Тољикистон ва 
Рўзи Президенти Љумњурии 
Тољикистон мизи мудаввар 
доир гардид.

Мизи мудавварро бо суха-
ни ифтитоњї раиси кумитаи 
иттифоќи касабаи кормандо-
ни маориф ва илми вилояти 
Хатлон Њ.Рањматов  њусни оѓоз 
бахшид. Дар баромади худ 
ќайд намуд, ки баъди соњиби-
стиќлол гардидани Љумњурии 
Тољикистон вазъи мураккаби 
сиёсї, иќтисодї ва иљтимоии 
дар аввали солњои навадум ба-
миёномада барои инкишофи 
муносибатњои нави љамъиятї 
имконият намедод. Бесару-
сомонињо дар дохили кишвар 

боиси риоя нагардидани ќо-
нунгузорї ва дар натиља фа-
лаљ гардидани фаъолияти 
њамаи шохањои њокимияти 
давлатї, инчунин фарогирии 
бўњрони иќтисодию иљтимої 
дар њамаи соњањои љомеа гар-
дид. Дар њамин шароит, барои 
тањкими њокимияти давлатї, 
нигоњдорї ва рушди истиќ-
лолият, инчунин муайян на-

мудани самти минбаъдаи ин-
кишофи давлатдории навини 
тољикон Иљлосияи XVI–уми 
Шўрои Олии Љумњурии Тољи-
кистон (даъвати дувоздањум) 
16 ноябри соли 1992 даъват 
карда шуд. Иљлосияи мазкур 
дар њаёти кишвар гардиши 
куллиро ба вуљуд оварда, дар 
инкишофи давлатдории на-
вини тољикон наќши муњим 

бозида, минбаъд волоияти 
ќонунро таъмин ва дар роњи 
бо тарзи конститутсионї њал 
намудани масъалањои њаёти 
сиёсии љомеа мусоидат намуд. 
Яъне, Иљлосия ба давраи нави 
фаъолияти кишварамон ибти-
до гузошт.

Мањз баргузории њамин 
иљлосия барои ба эътидол 
омадани вазъи сиёсии кишвар 
замина гузошта, дар як мудда-
ти кўтоњи таърихї дар тамо-
ми соњањои њаёти љамъиятї, 
аз љумла дар бахшњои иќти-
содиву иљтимої, барномањо 
густариш ёфта то имрўз амалї 
мегарданд. Аз љумла, дар ња-
мин иљлосия бори аввал дар 
таърихи давлатдории тољикон 
Ќонуни Љумњурии Тољикис-
тон «Дар бораи иттифоќњои 
касаба, њуќуќ ва кафолатњои 
фаъолияти онњо» ва Ќонуни 
Љумњурии Тољикистон «Дар 
бораи муњофизати мењнат» 
ќабул карда шуд.    

Сипас, дар назди њозирин 
Ањлиддин Саидмуминов-де-
кани факултети таърих ва 

њуќуќ, номзади илмњои педа-
гогикаи Донишгоњи давлатии 
Ќўрѓонтеппа ба номи Носири 
Хусрав дар мавзўи «Аз таъри-
хи Иљлосияи XVI Шӯрои 
олии Љумњурии Тољикистон», 
Рустам Казаков– мудири ка-
федраи таърихи халќи тољик, 
номзади илмњои таърихи До-
нишгоњи давлатии Ќўрѓон-
теппа ба номи Н.Хусрав дар 
мавзўи «Иљлосияи сарна-
виштсоз», Зеваршо Воњи-
дов-омўзгори Донишкадаи 
энергетикии Тољикистон дар 
мавзўи “Иљлосияи XVI- Иљ-
лосияи таќдирсоз”, Рањмо-
налї Давлатов-нозири њуќуќи 
Шўрои иттифоќњои касабаи 
вилояти Хатлон дар мавзўи 
«Рўзи Президенти Љумњурии 
Тољикистон рамзи садоќат ва 
вафодорї ба ватан» маърўза 
намуданд.

Дар атрофи маърўзањои 
ироашуда дар байни ишти-
рокдорони мизи мудаввар 
муколамаи пурмазмун оид ба 
ањамияти таърихии Иљлосия 
сурат гирифт.

Кумитаи иттифоќи касабаи 
кормандони маориф ва илми  

вилояти Хатлон

Дар Паёми Пешвои миллат, 
Президенти кишвар, муњтарам 
Эмомалї Рањмон ба Маљлиси 
Олии љумњурї (22 декабри соли 
2016) дар баробари дигар масъ-
алањои муњим, ба соњаи маориф 
низ таваљљуњи зиёд зоњир гар-
дид.

Сарвари давлат зарурати ба-
ланд бардоштани сифати таъ-
лимро ба хотири тарбияи му-
тахассисони љавобгўи талаботи 
замони муосир дар тамоми зи-
нањои тањсилот таъкид дошта, 
аз ањли маориф ва волидайн 
таќозо намуданд, ки «диќќати 
наврасон ва хонандагону до-
нишљўёнро барои азбар наму-
дани донишњои муосир љалб 
намоянд, ба сатњи азхудку-
нии фанњои даќиќ бештар та-
ваљљуњ зоњир кунанд, забонњои 
хориљї ва омўзиши техноло-
гияњои иттилоотиву комму-
никатсиониро ба роњ монанд 
ва ба касбомўзии шогирдону 
фарзандон эътибори љиддї 
дода, онњоро дар рўњияи дони-
шомўзиву мењнатдўстї тарбия 
намоянд».

Ба назари аввал, дар раван-
ди таълиму тарбия хонандагони 
муассисањои таълимї гўё барои 
азбаркунии дониш ва омўзиши 
технологияњои муосир сафар-
бар гардидаанд, чун бештар аз 
ними рўз дар мактаб машѓул 
њастанду аз аксари фанњо су-
поришњои хонагї гирифтаанд, 
ки пас аз дарс низ машѓул шу-
данро таќозо мекунад. Аз та-
рафи дигар, дар ихтиёр дош-
тани компютеру телефонњои 
њамроњ, дастрасї ба интернет 
чї дар хона ва чї дар китобхо-
нањо раванди дарстайёркунию 
омўзишро бамаротиб осон ме-
гардонад. Вале дарсазхудкунии 
шогирдон, бахусус аз фанњои 
даќиќ, забонњои хориљї  ва ош-
ної бо касбу ихтисосњои замо-
навї њамоно боиси ташвишу 
эњсоси ноќаноатмандии идае аз 
муаллимон аст.

Барои ин сабабу омилњои 
зиёдеро метавон нишон дод, 
ки гўё сатњи донишандўзии шо-
гирдони мактабњо паст шуда-
аст. Ба андешаи инљониб, саба-

би аслї дар фосилагирии мак-
таб ва падару модарон аст. Аз 
таљрибаи ќиёсии солњои пешин 
ва имрўза мебинем, ки солњои 
охир њамкорињои мактабу воли-
дайн ба таври дилхоњ нест. Та-
саввури ѓалате пайдо шудааст, 
ки гўё барои таълиму тарбияи 
наврасон танњо мактаб масъул 
бошад. Њол он ки дар њолати 
фароњам будани тамоми шаро-
ити мусоиди таљњизотию кадрї 
дар мактаб њам, агар волидайн 
ба сифати таълими фарзандон 
бепарво бошанд, фаъолияти 
мактабро пурсамар пеш бурдан 
мушкил аст.

Оё њамаи волидайн дар хона 
ба рўзномаи фарзанд назар ме-
кунанд? Ва ё  мепурсанд, ки ў 
аз ин ё он дарс чаро бањои ба-
ланд гирифтааст ва ё баръакс? 
Оё иљрои супоришњои хонагии 
аз фанњои алоњида доштаи фа-
рзандонро назорат намуда, дар 
њолати зарурї дар њалли он ку-
мак мерасонанд? Ва ё аќаллан 
њафтае як бор ба мактаб рафта, 
бо роњбарони таълимгоњ ё муал-
лимон суњбат мекунанд? Ба ин 
саволњо љавоби мусбат ёфтан 
гумон аст.

Пас, раванди таълиму тар-
бия «њаракати яктарафа» пай-
до мекунад, яъне кўшишњои 
маъмурияти мактаб ва майлу 
хоњишњои омўзгорони ташаб-
бускор њам самараи дилхоњ на-
медињад. Мазмун, фаъолияти 
кумитањои падару модарон ва 
њамкории онњо аз баргузор на-
мудани љаласањои таќвимї фа-
ротар рафта, бештар љанбаъњои 
мушаххаси кору шарикии дои-
миро бояд касб намояд. Пада-
ру модарон новобаста аз вазъи 
иљтимої, сатњи фањмишу бини-
ши масъала, дар таълиму тарби-
яи фарзандон, бо донишњои за-
монавї мусаллањ шудан, барои 
азхуд намудани асосњои касбу 
ихтисосњои замонавии онњо бо 
мактаб бояд масъулияти баро-
бар ба душ дошта бошанд.

Суњбатхон МИРЗОЕВ,
муаллими забон ва адабиёти 

руси мактаби №62, ноњияи 
И.Сомонї

Тайи дањ соли амалї га-
штани Ќонуни Љумњурии 
Тољикистон «Дар бораи тан-
зими анъана ва љашну маро-
симњо дар Љумњурии Тољи-
кистон» бисёр мушкилоти 
иљтимоие, ки зимни гузаро-
нидани љашну маросимњои 
мардумї ба миён меомаданд, 
бартараф шуданд. Мутаасси-
фона, имрўз чї тавре Асос-
гузори сулњу вањдати миллї-
Пешвои миллат, Президен-
ти Љумњурии Тољикистон, 
муњтарам Эмомалї Рањмон 
зимни суханрониашон иброз 
доштанд: «Бо вуљуди чорањои 
то ба имрўз андешидашуда 
њолатњои пурдабдаба гуза-
ронидани тўю маъракањо ва 
харољоти бемаврид дар мам-
лакат њанўз пурра аз байн 
нарафта, баъзе шањрвандон 
њанўз њам расму ойинњоро 
њамчун воситаи худнамои-
ву шуњратпарастї истифода 
менамоянд, ки чунин рафтор 
ба табиати фарњанги марду-
ми мо бегона ва мухолифи 
ќонун мебошад».

Дар ин њуљљати таќдирсоз 
муњим он аст, ки давлат ва 
Њукумати кишвар бо назар-
дошти пешнињодњои мардум 
бањри аз байн бурдани сатњи 
камбизоатї, бењбуд бахшида-
ни вазъи некуањволии ањолї, 
таъмини зиндагии шоиста 
саъю кўшиш меварзанд. Ин 
чорабинињо яке аз амалњои 
таъсирбахш  оид ба сарфаи 
маблаѓњои волидайн ва пе-
шгирии сатњи камбизоатии 
мардум мебошад. Ин аст, ки 
ќабули ќонуни мазкур аз та-
рафи давлатњои њамсоя хуш 
истиќбол шуд. 

Ба ќавли Пешвои мил-
лат, Сарвари давлат муњта-
рам Эмомалї Рањмон «Бењтар 
гардидани вазъи молиявии 
хонаводањо боиси таваљљуњи 
бештар зоњир кардани падару 

модарон ба таълиму тарби-
яи фарзандон, касбомўзї ва 
гирифтани маълумоти ило-
вагии онњо шудааст». Њамин 
тавр, падару модарон имкон 
доранд, ки маблаѓњои сарфа-
шударо барои тањсили фарза-
ндон истифода намоянд.

Манфиати ќонуни танзим 
аз он иборат аст, ки њанго-
ми баргузории тўйњои арўсї 
падару модарон бо маслињати 
тарафайн метавонанд бар ива-
зи додани оши тўй маблаѓи 
сарфашударо барои бењтар 
намудани шароити зиндагии 
навхонадорон истифода на-
моянд. 

Дар ин самт, албатта, наќ-
ши мо, занон калидї мебо-
шад. Зеро тавре ки таљрибањо 
нишон медињанд, бештари 
занони тољик бо маќсади  худ-
намоишдињї ба исрофкорї 
роњ медињанд. Дар тўю маъра-
кањо занон байни худ раќобат 
менамоянд, ки дастархони кї 
бењтар асту либоси кї гарон-
бањо ва ѓайра. Мањз њамин 
раќобату таассуби бењуда са-
баб мешавад, ки оилањо пас аз 
маъракањо ќарздор шуда, мар-
дони хонавода маљбуран роњи 
муњољиратро пеш гиранд.

Дар танзими тўю маъра-
кањо њар як шахс бояд аз рўйи 

маќоли «Андоза нигањ дор, 
ки андоза накуст» рафтор 
намояд. Занони тољик, ки аз 
ќадим њамчун занони бохира-
ду дурандеш машњур буданд, 
бояд ин сифатњоро аз даст на-
дињанд. Бояд њар яки мо дарк 
намоем, ки њавову њавас бар 
зарари худи мост. Риояи ќо-
нуни мазкур имкон медињад, 
ки њар як волидайн фардои 
фарзандон ва оиларо пеши 
назар оварда, аз рўи имконият 
маърака орояд. Бояд мо, мо-
дарон, ба фарзандонамон аз 
хурдї сарфакориро омўзони-
да, хислати худнамоишдињи-
ву исрофкориро аз онњо дур 
созем. Њамаи ин аз оилаву 
боѓчаву мактаб оѓоз ёфта, то 
ба балоѓат расидани фарзанд 
идома меёбад.

Мушоњидањо нишон ме-
дињанд, ки бештари мардум 
аз ќабули ќонун розї буда, 
кўшиш мекунанд онро риоя 
намоянд. Пас аз гузашти 10 
сол мардум ба хулоса омаданд, 
ки ин ќонун ба нафъи онњо 
мебошад.

Мављуда ЊАСАНОВА,
омўзгори муассисаи тањси-

лоти миёнаи умумии №13-и
ноњияи Исмоили Сомонии 

ш. Душанбе

МАСЪУЛИЯТИ МАКТАБУ ОИЛА 
БОЯД БАРОБАР БОШАД

Дар Паёми Асосгузори 
сулњу вањдати миллї - Пе-
швои миллат, Президен-
ти Љумњурии Тољикистон, 
муњтарам Эмомалї Рањмон 
ба Маљлиси Олии Љумњу-
рии Тољикистон (22 декабри 
соли 2016) таъкид гардид, ки 
љавонон бояд нисбат ба  ди-
гар ќишрњои љомеа бештар 
фаъол бошанд, ташаббусњои 
созанда пешнињод намоянд, 
рамзњои давлатї, муќадда-
соти миллї ва дастовардњои 
истиќлолиятро њифз кунанд, 
дар њаёти сиёсиву иљтимо-
ии Тољикистон бо дасту 
дили гарм ва неруи бунёд-
гарона ширкат варзанд, ам-
нияти давлат ва шарафу 
номуси ватандориро њимоя 
карда, худро аз њама хавфу 
хатарњои номатлуби љањони 
муосир эмин нигоњ доранд 
ва парчамбардори ин сарза-
мин, марзу бум ва кишвари 
муќаддасамон бошанд. Соли 
равон  барои боз њам баланд 
бардоштани мавќею нуфу-
зи љавонон корњои шоистае 
анљом дода шуд. Ба ин му-
носибат дар љумњурї шурўъ 
аз муассисањои таълимї то 
дигар маќомоту ташкило-
тњо чорабиниву њамоишњои 
илмиву оммавї гузаронида 
шуданд. Њамин гуна як чо-
рабинї бахшида ба Соли ља-
вонон бо ташаббуси коллељи 
техникию омўзгории ноњияи 
Рўдакї  дар Ќасри фарњанги 
ноњия баргузор гардид.  Дар 
даромадгоњи Ќасри фарњанг 
дастовардњои коллељ ва  эљо-
диёти донишљўён ба маърази 
тамошо гузоштанд, ки шои-
стаи тањсин мебошад. Баъдан 
њамоиш оѓоз гардид.  Дар он 

намояндагони коллељњои 
шањри Душанбе, кумитаи 
љавонони ноњия ва доираи 
васеи донишљўён иштирок 
карданд. 

Директори коллељи тех-
никию омўзгории ноњияи 
Рўдакї Наљмуддин Ширин-
зода аз ѓамхорињои Пешвои 
миллат, муњтарам Эмомалї 
Рањмон суханронї намуда, 
иброз дошт, ки имрўз барои 
тањсил ва фаъолияти љаво-
нон шароити мусоид фа-
роњам оварда шудааст. Аз 
љумла, дар коллељи мо низ 
барои тањсил шароити соз-
гор аст. Талошњои пайвастаи 
љавонон дар рушду инкишо-
фи љумњуриамон бовар ме-
кунонад, ки  онњо  бо њисси 
баланди худшиносиву худо-
гоњии миллї ва ифтихор аз 
Ватан дар оянда низ тамоми 
неруи хешро  барои тањкими 
сулњу вањдати миллї, руш-
ди минбаъдаи иќтисодиву 
иљтимоии Ватани азизамон 
– Тољикистон  равона ме-
созанд.

Баъд аз он барномаи њу-
нарї, ки фарогири шеъру 
тарона дар васфи ватан, 
љавонї, ки аз тарафи до-
нишљўёни коллељ омода гар-
дида  буд,  табъи њозиринро 
болида гардонд. 

Дар охир ба як ќатор до-
нишљўёни фаъол, ки дар 
озмунњои гуногуни љумњу-
риявию ноњиявї љойњои 
ифтихориро соњиб гардида, 
обрўйи коллељро баланд бар-
доштаанд, ифтихорнома  ва 
туњфањои пулї супорида шуд.  

Н.ОХУНЗОДА

Аз љавонон ба љањон номи накў мемонад,
Фасли гул мегузарад лаззати бў мемонад.

Мо имрўзњо аз тариќи васоити ахбори омма 
мебинем, ки дар кишварњои мухталифи дунё ак-
саран љавонон ба гурўњњои ифротгаро шомил ме-
гарданд. Мутаассифона, аз кишвари ободу озоди 
мо низ ба чї сабаб бошад, ки чанде аз љавонон ба 
ин гурўњњо дохил шуданд ва љомеаро ба ташвиш 
оварданд. Оё ин љавонон фаромўш кардаанд, ки 
ояндаи неку шукуфоии њар як давлату миллат дар 
дасти худи онњо, љавонон аст? 

Тањлилњо нишон медињанд, ки бозингарони 
сиёсї гурўњњои ифротиро созмон дода, ба њар 
роњу восита љавонони хом ва бетаљрибаро љалб 
мекунанд, то маќсадњои нопоки худро амалї со-
занд. Бо ин роњ онњо барои расидан ба њадафњои 
хеш кўшиш мекунанд, нуќтаи заифи љавононро 
пайдо карда, аз он истифода бурда, ба сўи худ 
кашанд.

Љавононро зарур аст, ки алайњи кўшишњои 
онњо истодагарї намуда, фирефтаи ваъдањои но-
пок ва ѓаразноки онњо нагарданд. Вагарна ояндаи 
некашонро бебозгашт аз даст медињанд. Ба анде-

шаи мо, яке аз  сабабњои рў овардани љавонон ба 
ин гурўњњо бетарафии волидон ба фарзанд, инчу-
нин, истифода аз сомонањои гуногун мебошад. 
Дигар ин паст будани сатњи зиндагї ва муњим-
тар аз њама, надоштани дониши мукаммали динї 
мебошад. Мо, ки худро миллати тољдор муаррифї 
мекунем, бояд кўшиш намоем, ки нафаре аз ља-
вононамон ба ин гуна 
гурўњњо шомил наша-
ванд. Њоло њама ша-
роит барои љавонон 
муњайёст. Ваќти он 
аст, ки ба театр, ки-
тобхона, мањфилњои 
илмиву адабї ва 
фарњангиву фароѓатї 
рў биёрем, дар он су-
рат метавонем љањон-
бинии худро васеъ 
карда, некро аз бад 
фарќ кунем.

Абдулло ПИРЗОДА– 
донишљўи курси 4-уми ДМТ 

Терроризм зуњуроти гуно-
гунљабњаи љамъиятї буда, до-
рои таърихи дурудароз мебошад 
ва бо дањшатангезии худ љоме-
аи љањониро ба ташвиш овар-
дааст. Мувофиќи моддаи 179-и 
Кодекси љиноятии Љумњурии 
Тољикистон, терроризм содир 
намудани таркиш, сўхтор, тир-
паронї аз силоњи оташфишон 
ё дигар кирдоре, ки боиси хав-
фи марги одамон, расонидани 
зарари љиддї ба молу мулк ё 
ба миён омадани оќибатњои 
дигари барои љамъият хавф-
нок мегардад, агар ин кирдор 
бо маќсади халалдор сохтани 
амнияти љамъиятї, тарсонда-
ни ањолї, ё расонидани таъсир 
љињати аз љониби маќомоти њо-
кимият ќабул намудани ќарор, 
инчунин тањдиди анљом додани 
кирдорњои зикршуда ба њамин 
маќсадњо мебошад. Тањдид маќ-
сади дар шакли маъмурї ифод-
агардидаи содир намудани акти 
террористї набуда, балки арзи 
ќатъии маќсадест, ки аз љиддї 
ва њаќиќї будани чунин маќсад 
шањодат медињад.

Маќсади ибтидоии терро-
ризм халалдор сохтани амнияти 
љамъиятї, тарсонидани ањолї, 
ба воњима ва тањлўка овардани 
одамон равона шуда, тавассути 
он ба маќомоти давлатї фишор 
оварда мешавад. Чунин њара-
катњо маќсади нињоии љино-
яткоронро чун маљбур сохтани 
маќомоти давлатї барои ќабу-
ли ќарори ѓайрињуќуќї, ки ба 
манфиати онњост ва бо маќсади 
резонидани обрў ва манзалати 
маќомоти давлатї равона кар-
да мешавад, ифода мекунад. 
Шахсе, ки дар омода сохтани 
кирдори террористї иштирок 
дорад, агар маќомоти давлатиро 
сари ваќт огоњ созад ё бо роњи 
дигар содир гаштани кирдори 
терористиро пешгирї кунад ва 
агар дар њаракатњои ин шахс ди-
гар таркиби љиноят мављуд на-
бошад, аз љавобгарии љиноятї 
озод карда мешавад.

Имрўз оромиву суботи љо-
меаи љањониро ташкилу ташак-
кули гурўњњои экстремистию 
террористї тањдид менамояд. 
Барои бомуваффаќият амал 
кардан алайњи ифротгарої 
(экстремизм) ва пешгирии он 
дар љомеа љанбаи љиноятии ин 
зуњуротро донистан ва фањми-
дан зарур аст.

Мафњуми ифротгарої дар 
Ќонуни Љумњурии Тољикистон 

«Дар бораи мубориза бар зид-
ди ифротгарої» аз 8 декабри 
соли 2003 муайян карда шуда-
аст, ки тибќи он экстремизм - 
ин изњори фаъолияти ифротии 
шахсони њуќуќї ва воќеї ба 
даъвати нооромї, дигаркунии 
сохти конститутсионї дар дав-
лат, ѓасби њокимият ва аз худ 
намудани салоњиятњои он, анге-
зонидани нажодпарастї, мил-
латгарої, бадбинии иљтимоию 
мазњабї мебошад.

Тибќи банди 5-уми Ќарори 
Пленуми Суди Олии Љумњурии 
Тољикистон «Дар бораи таљри-
баи баррасии парвандањои љи-
ноятї марбут ба ташкилотњои 
экстремистї – террористї» 
аз 31 августи соли 2007, № 7 
тањти мафњуми ташкили ит-
тињодияњои экстремистї њара-
катњое фањмида мешаванд, ки 
кирдори шахс ё гурўњи шахсон 
барои таъсис додани чунин ит-
тињод, љалб намудани аъзоёни 
он, тањияи оиннома ва барно-
ма, муайян намудани сохтор ва 
вазифањои функсионалии љузъу 
томњои он, тайёр кардани ма-
води тарѓиботиву ташвиќотї, 
шумораи аъзои чунин ташки-
лот, ташкили воњидњои марказї 
ва минтаќавї, ташкили тарзи 
фаъолияти чунин иттињод ва 
манбаи моддии фаъолияти он 
равона карда шудаанд.

Ќобили зикр аст, ки кўда-
кон, наврасон ва љавонон та-
баќаи муњимми љомеа буда, ан-
дешидани тадбирњои судманд 
бањри некўањволии онњо ња-
меша тањти диќќати Њукумати 
љумњурї ќарор дорад.Љавонон 
ояндаи  миллати тољик буда, ња-
меша аз љониби Пешвои мил-
лат, Сарвари давлат муњтарам 
Эмомалї Рањмон ва Њукумати 
Љумњурии Тољикистон дастги-
рї меёбанд. Чунин дастгирињо 
ва ѓамхорињо буд, ки аз љони-
би Сарвари давлат соли 2017 
Соли љавонон эълон шуд. Ѓайр 
аз ин њар сол санаи 23 май дар 
љумњурї Рўзи љавонон бо ишти-
роки бевоситаи Асосгузори 
сулњу вањдати миллї-Пешвои 
миллат, Президенти мамла-
кат муњтарам Эмомалї Рањмон 
љашн гирифта мешавад.

Яке аз самтњои сиёсати пе-
шгирифтаи Пешвои миллат 
ва Њукумат дастгирии насли 
наврас ва љавонон буда, бањри 
донишомўзї ва касбомўзии 
онњо ќувваи худро дареѓ наме-
доранд, то љавонон соњибилму 

соњибистеъдод гардида, бањри 
ободии халќу ватани худ хиз-
мати беназир анљом дињанд. 
Аммо новобаста ба њама саъю 
кўшишњои давлату њукумат дар 
љомеа падидањои манфии га-
равидани љавонон ба њар гуна 
њизбу њаракатњои бегона, даст 
задан ба љиноятњои дорои ха-
рактери террористиву экстре-
мистї дошта, нашъамандї ва 
дигар намуди љиноятњо ба чашм 
мерасад, ки ин аз шуури паст ва 
тарбияи нодурусти онњо шањо-
дат медињад. Чї тавре Сарва-
ри давлат, муњтарам Эмомалї 
Рањмон борњо таъкид намуда-
анд, зиракии сиёсии љавонон 
ва кулли мардуми Тољикистон 
омили амнияти миллї, дифои 
вањдати миллї, худшиносии 
миллї, дарки њисси ватандўстї, 
ватанпарварї, хештаншиносї 
ва волоияти ќонунњо мебошад.

Имрўз, ки љумњурии соњи-
бистиќлоламон дар роњи сох-
тани љомеаи де¬мократии 
њуќуќбунёд ва дунявї ќарор 
до¬рад, тарбияи ватанпарастии 
љавонон ягона роње мебошад, 
ки дар роњи расидан ба ин маќ-
сад моро ёрї мерасонад. Пе-
швои миллат Эмомалї Рањмон 
сиёсати давлатии љавононро 
яке аз рукнњои аввалиндараљаи 
сиёсати Њукумати Љумњурии 
Тољикистон шуморида, таъкид 
медоранд, ки: “Љавонон нерўи 
фаъолу боѓайрат, ќувваи со-
зандаи љомеаи моро ташкил 
медињанд. Онњоро хуб тарбия 
кар¬дан ва ба роњи дурусти 
зиндагї њидоят кардан вазифаи 
муќаддаси њамаи аъзои љомеа 
аст. Зеро љавонон ободгарони 
Ватан, соњибони ояндаи Тољи-
кистони мустаќилу демократї 
ва такягоњи боэътимоди давла-
ти соњибистиќлол мебошанд”. 
Пас, вазифа ва масъулияти мо, 
љавонон, дар роњи расидан ба 
ормони миллї сол аз сол зиёд 
мешавад. Аз ин рў, бояд кўшиш 
кунем ва донем, ки оян¬даи ин 
давлати соњибистиќлол ва мил-
лат ба мо вобастааст. Чї хеле 
ки Пешвои миллат дар њар ба-
рома-дашон таъкид мекунанд: 
“Ояндаи њар як давлату љомеа 
ба насли љавон, насле, ки масъ-
улияти фардои Ватану миллат 
ба дўши онњо гузошта мешавад, 
вобаста мебошад”.

Моњира ХУДОНАЗАРОВА,
омўзгори МТМУ № 45, 

ноњияи Фирдавсї

